
Gofa - Agape   Geeshsha Maxaafaa   - God's Love Letter Scriptures

Yohaannisa 15:9 Aaway tana doseyssada taanikka hinttena dosays; ta siiquwan deite.
Isayaasi 43:1,2 - Efesoona 2:10 Nuuni Xoossaa medhetethi; I nuus kasetidi giigisi 

wothida lo77o oosota oothana mela Kiristtoos Yesuusa baggara oorathi 
medhettida.

Ermmiyasa 1:5 - Galaatiya 1:15 Shin ta buroo ta aaye ulon de7ishin Xoossay tana 
dooris; ba aadho keehatethan tana xeegis.

Yohaannisa 15:16 Taani hinttena doorasippe attin hintte tana dooribeekketa. Hintte 
bidi dhayonna ayfe ayfana mela taani hinttena shuumas. Yaanikko ta Aaway hintte 
ta sunthan woossidaba ubbaa immana.

3 Yohaannisa 1:2 Ta siiquwaw, neeni ne shemppuwan lo77o deeyssa ta ereyssada 
new payyatethi daana melanne ne oothiyabay suurana mela new Xoossaa 
woossays. 

Isayaasi 43:4 - 1 Phexiroosa 2:9,10 Shin Xoossay dhumappe malaalisiya ba 
poo7uwakko hinttena xeegiday, hintte iya lo77otethaa haratas odanaw doorettida 
zare, kawo kahine, geeshsha derenne Xoossaa dumma dere. 10 Hintte kase 
Xoossaa dere gidekketa, shin hai hintte iya dere. Hintte kase maarotethi 
demmibeekketa, shin hai maarotethi demmideta.

Ermmiyasa 31:3 - Efesoona 1:4 Nuuni iya sinthan geeshshatanne borey 
baynnayssata gidana mela Xoossay alamey medhettanaappe kase Kiristtoosa 
baggara ba siiquwan nuna dooris.

2 Ximotyoosa 1:9 Xoossay ba sheneninne ba aadho keehatethan nuna ashshidi, ba 
geeshsha dere oothanaw nuna doorisppe attin nuuni oothida oosuwa gisho 
gidenna. Ha aadho keehatethaa Kiristtoos Yesuusa baggara alamey 
medhettanaappe sinthe nuus immis.

Yohaannisa 3:16 Xoossaa Na7aa ammaniyaa ubbay merinaa deuwa laattanaappe 
attin dhayonna mela Xoossay ha alamiya daro dosida gisho ba issi Na7aa immis.

Hosee 11:8; Isayaasi 49:15,16; & Isayaasi 41:13,14 
Luuqaasa 12:32 “Hinttenoo, guutha deretoo, yayyofite; hintte aawa Xoossay 

kawotethaa hinttew immanaw ufayttees.
Maatoosa 28:20 Taani hinttena kiittidaba ubbaa entti naagana mela entta tamaarssite.

Taani wodiya wurssethaa gakkanaw ubba wode hinttera deays” yaagis.
Yohaannisa 14:1 Yesuusi ba tamaaretakko, “Hintte wozanay unettofo, Xoossaa 

ammanite, tanakka ammanite.
Mazmure 23:1 - Yohaannisa 10:11 “Taani lo77o henthanchcho; lo77o henthanchchoy 

ba dorssata gisho ba shemppuwa aathi immees.
Mazmure 23:2 - Yohaannisa Qonccethaa 7:17 Araata giddon uttida Dorssay entta 

heemmana. Deo pultto haathako entta kaalethana. Xoossay entta ayfiyaappe 
afutha ubbaa quchchana” yaagis. 

Mazmure 23:3,4 - Luuqaasa 1:79 Hessika dhumaninne, hayqo kuya garssan 
deeyssatas pooisanaassa, nu tohuwakka saro ogiyakko zaaranaassa” yaagis.

Mazmure 23:5,6 - 2 Qoronttoosa 1:10 Xoossay hessa mela iita hayqoppe nuna 
ashshis; haika ashshana; sinthafekka I nuna ashshana gidi iyan ufayssi wothoos.



Filphisiyuusa 4:7 Asa eratetha ubbaafe aadhdhiya Xoossaa sarotethay, hintte 
wozanaanne hintte qofaa Godaa Yesuus Kiristtoosa baggara naagana.

Leemison 3:24 & Mazmure 4:8 - Yohaannisa 14:27 “Sarotethi hinttew immana. Taani 
ta sarotethaa hinttew immana. Ta immiya sarotethay alamey immiya sarotethaa 
mela gidenna. Hessa gisho, unettofite, yayyofite.

Mazmure 33:18 - 1 Phexiroosa 3:12 Godaa ayfey xillotakko xeellees; qassi I ubba 
wode entta woosaa haayzees. Shin Goday iitabaa ootheyssata ba hanqo somuwan
xeellees” yaagees. 

Roome 5:2 Nuuni iya baggara hai nu eqqida aadho keehatethaa giddo ammanon 
gelida. Hessa gisho, nu Xoossaa bonchchuwa shaaketanaw deiya ufayssan 
ceeqettoos.

Isayaasi 55:12 - Luuqaasa 19:40 I enttako, “Entti sii giikko shuchchati waassana” 
yaagis.

Yohaannisa 16:22 Hessadakka, hintteka hintte wozanan azzaneeta, shin taani 
hinttena zaarada beana. Hintte wozanay daro ufayttana; he ufayssaa oonikka 
hinttefe ekkenna.

Luuqaasa 12:9 Asa sinthan tana kaddeyssas Xoossaa kiitanchchota sinthan ta iya 
kaddana.

Maatoosa 10:30 Hari attoshin, hintte huu7e binaanaykka paydettidi de7ees.
Isayaasi 54:10 - Maatoosa 24:35 Saloynne saay aadhdhana, shin ta qaalay ubbaka 

aadhdhenna.
Maatoosa 11:28-30 “Hinttenoo, daaburanchchoto, toohoy deexida ubbay taakko haa 

yiite; taani hinttena shemppisana. 29 Taani ta wozanan ashkkenne aada gidiya 
gisho ta qambbaran gelite, taappe tamaarite; hinttee, hintte shemppuwas shemppo
demmana. 30 Ta qambbaray liiqo, qassi ta toohoykka kawushshe” yaagis.

Solomone 2:10 & Hosee 2:14,19,20 
2 Qoronttoosa 11:2 Xoossay hinttew qoppidaysssada, takka hinttew qoppays. Taani 

hinttena geeshsha geelaida issi addiya, Kiristtoosas immanaw oychcha wothas.
Kessa 3:14 - Ibraawe 13:8 Yesuus Kiristtoosi zinekka hachchika merinawukka 

laamettenna.
Hosee 13:4 - Hawaareta Oosuwa 4:12 Hessa gisho, atotethi iya baggarappe attin 

hara oodde baggarakka baawa. Nuuni iya sunthan attana mela asa ubbaas 
Xoossay saloppe garssan immida hara sunthi baawa” yaagis.

Yohaannisa 15:14 Taani hinttena kiittidaba ubbaa oothiko hintte dosettidayssata.
Yohaannisa 14:6 Yesuusi zaaridi, “Ogey, tumaynne deoy tana. Ta baggara gidonna 

ixxiko oonikka ta Aawakko baanaw danddaenna.
Yohaannisa Qonccethaa 3:20 Hekko, ta karen eqqada xeegays. Oonikka ta xeessaa 

siidi, wulaa dooyikko, iyaakko gelana; iyara issife kathi maana; ikka taara issife 
maana.

